
O‘ZBEK TILIDAGI SHAKLDOSH SO‘ZLARNI SEMANTIK TAHLIL QILISH

Annotatsiya: Ushbu maqolada matnli ma’lumotlarni semantik tahlil qilish, ulardagi omonim 
so‘zlar va ularni ma’nolarini ajratib ko‘rsatuvchi dasturiy ta’minot uchun algoritmlar yaratish tasvir-
langan. 

Kalit so‘zlar: Semantik analizator, ma’lumotlar bazasi, algoritm, lingvistik modellar, matematik 
modellar.

So‘nggi yillarda matnlarni semantik tahlil qilish muhim ahamiyat kasb etadi. Axborotning rivojla-
nishi Internet resurslarini haddan ortiq ko‘p yuklanishi muammosini ko‘paytiradi. XXI asr boshlarida 
Internetdagi sahifalar soni 4 milliarddan oshdi va har kuni 7 millionga ko‘paymoqda. Strukturalan-
magan ma'lumotlar bilan shug‘ullanadigan foydalanuvchilar, ko‘plab tashkilotlar va shaxslar tomoni-
dan taqdim etilgan matnli ma'lumotlar ma'lumotlarning katta qismini tashkil qiladi.  Hozirgi vaqtda 
jahon bozorida matnli ma’lumotlarni semantika nuqtai nazaridan tahlil qiluvchi dasturiy mahsulotlar 
mavjud.  Matnlarni sintaktik-semantik  tahlil tarmog‘ini yaratishga imkon beruvchi  AOT va Seman-
tic analyzer Group mahsulotlarini alohida ajratib ko‘rsatish mumkin. 

Undan tashqari IBM kompaniyasi tomonidan ishlab chiqilgan IBM text Miner  platformasi mat-
nlarga izoh berish, tasniflash, klasterlash, kalit so‘zlarni qidirish va tuzish uchun  yordamchi das-
turlarni o‘z ichiga qamrab oladi.  Rossiyaning Yandex News tizimi ham ma’lumotlarni avtomatik 
ravishda yangiliklarni guruhlash imkonini beradi, hujjatlar to‘plami asosida syujetlar  va maqolalar-
dan tezislar tuzadi.  InfoStream xizmatiga kirish esa hujjatlarning semantik yaqinligini hisobga olgan 
holda tezkor ma’lumotlar olish imkonini beradi. Bundan tashqari mobil agregator tizimlaridan biri 
bo‘lgan Summary  2013-yil mart oyida Yahoo! tomonidan sotib olindi, ammo u rus, o‘zbek tilidagi 
matnlarni qayta ishlash imkonini bermas edi.[2] Shunday qilib hozirda mavjud bo‘lgan dasturlar 
to‘plami muammolarni to‘liq hal qila olmaydi. Bu turli tabiiy tillarning grammatikasi, har xil turda-
gi matnlarni semantik tahlil qilishning murakkabligi, noaniqligi bilan izohlanadi. Ishlab chiqilayot-
gan yechim  mavjud tizimlardan farqli o‘laroq o‘zbek tili semantik analizatorining debochasi de-
sak mubolag‘a bo‘lmaydi. Ushbu tizimda dastlab shakldosh so‘zlar va ularni qurshovda aniqlash, 
ma’nolarini farqlash algoritmlari qo‘llaniladi, ushbu masala o‘z yechimini topgacha polisemantik va 
polifunksional so‘zlarni qurshovda farqlash algoritmlari yaratiladi va bu algoritmlar asosida dasturiy 
mahsulot ishlab chiqiladi.

Yaratilayotgan ilmiy texnik mahsulot quyidagi funksional vazifalarni muvaffaqqiyatli hal qilish 
imkonini beradi:

•	 O‘zbek tilidagi mavjud omonim, polifunksional va polisemantik so‘zlarni lug‘at ko‘rinishida 
namoyish etish;

•	 Qurshovda polifunksional va polisemantik so‘zlarni aniqlash;
•	 Bir va turli  turkum doirasidagi omonim so‘zlarni qurshovda aniqlash;
•	 Omonim, polifunksional va polisemantik so‘zlarga doir bir qancha namunalar;
•	 Ro‘yhatdan o‘tgan foydalanuvchilar uchun tizimda mavjud bo‘lmagan so‘zlarni kiritish im-

koniyati;
•	 Katta hajmdagi matnlardan omonim, polifunksional va polisemantik so‘zlarni ajratish va ular-

ni statistikasini namoyish etish.
 Yuqorida sanab o‘tilgan har bir funksional vazifaning bajarilishi lingvistik va matematik model-

lar,  algoritmlar asosida amalga oshiriladi. Dastur interfeysining omonimlar menyusi o‘z navbatida 
bir nechta menyulardan iborat, har bir menyuning o‘z vazifasi bor. Masalan, dasturga semantic tah-
lil qilish uchun matn kiritiladi va shu matn ichidan omonim so‘zni topib, uning qaysi so‘z turkumi 
doirasida ekanligi, matnda aynan qanday ma’noda kelganligi va unga bir nechta namunalar keltirila-
di. Yana bir menyusida esa mavjud omonim so‘zlarning ro‘yhati chiqadi, har bir omonim tanlanganda  
quyidagi  ko‘rinishdagi ma’lumotlar namoyon bo‘ladi:

Ushbu  namunalar kabi mavjud omonim so‘zlar ro‘yhati keltiriladi har bir so‘zning izohi keltiriladi. 
Undan tashqari bu sahifada foydalanuvchilar uchun so‘z izlash va  krill va lotin tili harflari bo‘yicha 
filtrlash imkoniyati taqdim etiladi. Tadqiqot ishini amalga oshirish rejasi quyidagi bosqichlarni o‘z 
ichiga oladi:

•	 Matnlarni semantik tahlil qilish masalalarida mahalliy  va xorijiy tajribalarini o‘rganish va 
adabiy manbalarni sharhlash;

•	 Birinchi bosqichda, semantik lug’atlarni, matnli ma’lumotlarni tahlil qilish metodologiyas-
ini ishlab chiqish;

•	 Omonim so‘zlarni turkumlarga ajratgan holda, ya’ni 68-guruhga[1] ajratib lingvistik va 
matematik modellar yaratiladi; 

•	 Polifunksional va polisemantik so‘zlarni semantik tahlil qilish metodologiyasi ishlab 
chiqiladi;

•	 Bu so‘zlarni semantik tahlil qilishning lingvistik va matematik modellari ishlab chiqiladi;
•	 Yaratilgan lingvistik modellar asosida farqlovchi omillar to‘planadi va ma’lumotlar bazasi-

ga kiritiladi;
•	 Lingvistik va matematik modellar asosida algoritmlar yaratiladi;
•	 Algoritmlar asosida dasturiy qismi yaratiladi;
•	 Yaratilgan dasturlar kompleksi sinovdan o‘tkaziladi va taklif qilingan yechimning samara-

dorligini ya’ni katta hajmdagi ma’lumotlarni semantik tahlilining to‘g‘riligini aniqlash;
•	 faktlarni ajratish uchun matnli ma'lumotlarni tahlil qilish metodologiyasining   eksperimen-

tal ma'lumotlari asosida takomillashtirish, yanada to'liq lug'atlarni shakllantirish.
Tadqiqot ishining amalga oshirilishi o‘zbek tili semantik analizatori yaratilishidagi dastlabki qa-

dam  bo‘ladi. Yuqoridagi vazifalarning bajarilishi tilimizdagi qator muammolarni yechishga yordam 
beradi.

